
Sud Bosne i Hercegovine

Суд Босне и Хецеговине

Sarajevo, 10.10.2024. godine                                                                                                                                                                                                      
Sud Bosne i Hercegovine u Sarajevu, u apelacionom vijeću sastavljenom od sudija  Zvjezdane Antonović, kao predsjednika vijeća, Mirsade Džindo i Redžiba Begića, kao članova vijeća, odlučujući o žalbi Miljana Jovičića izjavljenoj protiv Odluke Centralne izborne komisije Bosne i Hercegovine, broj: 05-1-07-5-2084/24 od 30.09.2024.godine, u postupku kršenja člana 7.3. stav (1) tačka 7. Izbornog zakona BiH od strane žalitelja, na nejavnoj sjednici održanoj dana,10.10.2024. godine,  donio je 
R J E Š E N J E

 
Žalba žalitelja Miljana Jovičića se  djelimično  uvažava, tako da se  u stavu 2. pobijane odluke poništava dio odluke kojim je određena novčana kazna u iznosu  od 7.500,00 KM te se  odluka u tom dijelu vraća tuženoj na ponovni postupak, dok se u preostalom dijelu žalba odbija i  pobijana odluka potvrđuje.

   O b r a z l o ž e n j e

Odlukom Centralne izborne komisije Bosne i Hercegovine, broj i datum navedeni u uvodu, utvrđeno je da je utvrđeno je da je Miljan Jovičić, kandidat političke stranke Savez nezavisnih socijaldemokrata-SNSD- Milorad Dodik, na predizbornoj tribini SNSD-a u Istočnom Starom Gradu održanoj dana 11.09.2024. godine, koristio govor mržnje, pa mu je na osnovu člana 6.7 stav (2) tačka 1) Izbornog zakona BiH i primjenom člana 19.9 stav (1), tačka 14) i stav (4) Izbornog zakona BiH izrečena novčana kazna u iznosu od 7.500,00 KM (slovima: sedam hiljada i pet stotina konvertibilnih maraka).
Protiv navedene odluke žalitelj je izjavio žalbu u kojoj navodi da istu ulaže zbog pogrešno i nepotpuno utvrđenog činjeničnog stanja, zbog pogrešne primjene materijalnog prava, povrede procesnog zakona i visine izrečene kazne. Navodi da je CIK BiH pogrešno utvrdila činjenično stanje i pogrešno primjenila materijalno pravo, navodeći da je kao otežavajuću okolnost cijenila da je političkoj stranci i njenom kandidatu u ovom izbornom ciklusu već izrekla novčane kazne zbog povrede Izbornog zakona BiH. Navodi da mu CIK BiH nije u ovom izbornom ciklusu izrekla sankciju i da je ovo prvi put da mu je izrečena novčana kazna.
U odgovoru na žalbu Centralna izborna komisija Bosne i Hercegovine je predložila da se žalba odbije kao neosnovana.  
Ispitujući pobijanu odluku u okviru žalbenih navoda vijeće Apelacionog odjeljenja Suda Bosne i Hercegovine je zaključilo da je žalba osnovana iz sljedećih razloga:
Iz stanja spisa proizilazi da je Centralna izborna komisija Bosne i Hercegovine je na 72. sjednici dana 30.09.2024. godine, postupajući po službenoj dužnosti u predmetu kršenja odredbe člana 7.3 stav (1) tačka 7) Izbornog zakona BiH od strane političke stranke Savez nezavisnih socijaldemokrata-SNSD-Milorad Dodik i Miljana Jovičića. kandidata za načelnika Općine Istočni Stari Grad ispred političke stranke Savez nezavisnih socijaldemokrata-SNSD-Milorad Dodik, donijela Odluku broj: 05-1-07-5-2084/24 od 30.09.2024. godine, kojom je političkoj stranci SNSD izrekla novčanu kaznu u iznosu od 5.500,00 KM jer je odgovorna što je Miljan Jovičić kandidat za načelnika Općine Istočni Stari Grad ispred ove političke stranke, na predizbornoj tribini SNSD-a u Istočnom Starom Gradu održanoj dana 11.09.2024. godine, koristio govor mržnje i Miljanu Jovičiću, kandidatu ove političke stranke kaznu u iznosu od 7.500,00 KM jer je na predizbomoj tribini SNSD-a u Istočnom Starom Gradu održanoj dana 11.09.2024. godine koristio govor mržnje.
Nadalje je utvrđeno da je Centralna izborna komisija BiH je dana 12.09.2024. godine, zaprimila prijavu putem emaiia ..., u kojoj se navodi daje načelnik Općine Istočni Stari Grad Sarajevo Miljan Jovičić. u prisustvu premijera RS izjavio sljedeće: „U bliskoj budućnosti zbog toga možemo doći u situaciju da ćemo imati načelnika Bošnjaka šio niko ne želi i to se mora spriječili", te daje navedenom izjavom prekršio izborna pravila i Izborni zakon BiH, iz kojih razloga postoji sumnja na kršenje odredbe člana 7.3 stav (1) tačka 7) Izbornog zakona Bosne i Hercegovine ("Službeni glasnik BiH". br. 23/01. 7/02, 9/02.20/02, 25/02. 4/04, 20/04, 25/05, 52/05, 65/05, 77/05, 11/06. 24/06, 32/07, 33/08, 37/08.32/10.18/13,7/14, 31/16,41/20.38/22,51/22,67/22 i 24/24). U prijavi se dostavlja link objave na stranici www.srna.rs kao dokaz naprijed navedenom.
Centralna izborna komisija Bosne i Hercegovine je, imajući u vidu odredbu člana 6.2 stav (1) Izbornog zakona Bosne i Hercegovine, u postupku ispitivanja formalno pravne strane podneska utvrdila da je isti dopušten, ali daje podnesen od neovlaštenog lica iz kojih razloga je u smislu člana 6.2 stav (2) i (3) Izbornog zakona Bosne i Hercegovine predmetni podnesak cijenila kao inicijativu za pokretanje postupka i postupak vodila po službenoj dužnosti.
Postupajući po navedenoj inicijativi, Centralna izborna komisija Bosne i Hercegovine je nakon prijema, u skladu sa zakonskom procedurom, aktom broj: 05-1-07-5-2084-2/24 od 20.09.2024. godine inicijativu dostavila navedenoj političkoj stranci na izjašnjenje, u roku od 24 sata od prijema akta, a posebno da se izjasni kandidat Miljan Jovičić.
Savez nezavisnih socijaldemokrata-SNSD-Milorad Dodik je dostavila izjašnjenje u kojem citira odredbe Izbornog zakona BiH koje se odnose na govor mržnje. Nadalje, navodi da u izbornoj jednici Istočni Stari Grad postoje samo dva kandidata: jedan je od SNSD-a-Miljan Jovičić, a dugi SDS-ov -Bojo Gašanović, te s tim u vezi oba kandidata su Srbi. Nadalje, navodi se da na ovim lokalnim izborima nema Bošnjaka kao kandidata u predmetnoj izbornoj kamapanji. Ističe, da je bliska budućnost od jedne ili dvije godine, a da na ovim izborima ne može pobijediti Bošnjački kandidat jer nije ni kandidovan. Nadalje navodi da teza „možemo doći u situaciju" je hipotetičko izražavanje, te da niko ne zna šta će se desiti u budućnosti. Navodi da su se u ovoj izbornoj jedinici kandidovali za načelnika isključivo Srbi i da do sada nije bilo Bošnjaka, zbog toga što ni teoretske šanse nemaju da osvoje načelnicko mjesto jer bi ih i kada bi se kandidovali (većinski) glasači Srbi ignorisali. Nadalje, navodi da Miljan Jovičić samo izražava bojazan da bi zbog prodaje nekretnina Bošnjacima (koje vrši sadašnji načelnik) nešto takvo moglo da se desi u budućnosti, te da je to samo njegovo poimanje stvarnosti. Ističe da se u dijelu teze ..što niko ne želi" radi o njegovoj konstataciji, kao i daje teza „ i to se mora spriječili" samo konstatacija i floskula koja ništa ne znači, te da to djeluje kao neki verbalni izborni trik u vezi sa glasačima, u cilju sticanja podrške birača i isto je izvučeno iz konteksta. Navodi da se ne može spriječiti Šta će se desiti u budućnosti, te da kandidat za načelnika ne može znati budućnost i da li će on više ikada biti kandidat u novim lokalnim izborima, a kamoli osvojiti načelnicko mjesto i da tek onda on sprječava nešto. Na kraju navodi da spominjanje Bošnjaka od strane načelnika nema nikakve veze sa Bošnjacima kao narodom već sa političkom bošnjačkih stranaka, a da je kandidat za načelnika neiskusan u politici.
U svom izjašnjenu žalitelj navodi da je prilikom davanja izjave za medije na predizbornom skupu u Istočnom Starom Gradu, izjavom obuhvatio fiktivne birače njegovog protivkandidata, koji uz podršku bošnjačkih političkih partija, njihovih simpatizera i pripadnika putem fiktivnih birača utiče na izbore u Istočnom Starom Gradu. Ističe, da nije imao namjeru da bilo koga uvrijedi i da u konkretnom slučaju apsolutno ne postoje elementi govora mržnje, već je riječ o činjenici da se na biračkom spisku nalaze birači koji nemaju nikakve veze sa njihovom izbornom jedinicom, a koji će uticati na rezultate izbora. Navodi da možda formulacija nije adekvatna, ali je pozvao stanovnike Istočnog Starog Grada, birače, da uzmu učešće u izborima i odlučuju o svojoj sudbini, hipotetički navodeći da ne dozvole da drugi, fiktivni birači odlučuju o ovoj lokalnoj zajednici. Na kraju navodi, da je zamolio Novinsku agenciju Republike Srpske-Srna. koja je objavila vijest sa pomenutog događaja, da istu obriše, što su i učinili.
Uvidom u kompletan spis predmeta, te sporni dio teksta govora Miljana Jovičića sa predizbome tribine SNSD-a održane dana 11.09.2024.godine u Istočnom Starom Gradu, Centralna izborna komisija Bosne i Hercegovine je utvrdila da su politička stranka Savez nezavisnih socijaldemokrata-SNSD- Milorad Dodik i Miljan Jovičić kandidat ove političke stranke odgovorni za kršenje odredbe člana 7.3 stav (1) tačka 7) Izbornog zakona Bosne i Hercegovine, s obzirom da je govor Miljana Jovičića, ocijenjen kao govor mržnje koji bi mogao izazvati ili pođstaći mržnju, diskriminaciju ili nasilje protiv grupe osoba po osnovu etničkog porijekla.
Odredbom člana 1.1a tačka 26 ) Izbornog zakona BiH propisana je definicija govora mržnje prema kojoj "Govor mržnje" predstavlja svaki oblik javnog izražavanja ili govora koji izaziva ili potiče mržnju, diskriminaciju ili nasilje protiv bilo koje osobe ili grupe osoba, na osnovu rase, boje kože, nacionalnosti, spola ili vjere, etničkog porijekla ili bilo koje druge lične karakteristike ili orijentacije koja podstičc na diskriminaciju, neprijateljstvo i nasilje.
Odredbom člana 7.3 stav (1) tačka 7. Izbornog zakona BiH propisano je da kandidatima i pristalicama političkih stranaka, listi nezavisnih kandidata, listi pripadnika nacionalnih manjina i koalicija, kao i nezavisnim kandidatima i njihovim pristalicama, te zaposlenima ili na drugi način angažiranim u izbornoj administraciji nije dozvoljeno koristiti se govorom mržnje, i/ili objaviti ili upotrijebiti slike, simbole, audio i video zapise, SMS poruke, internet komunikacije, društvene mreže i mobilne aplikacije ili druge materijale koji mogu tako djelovati.
Neosnovani su  navodi  žalitelja da je Cik BiH pogrešno utvrdio  činjenično stanje i pogrešno primjenio materijalno pravo iz razloga što je ovo vijeće utvrdilo da je Centralna izborna komisija BiH donijela pobijanu odluku nakon uvida u kompletan spis predmeta i sve raspoložive dokaze, cijeneći svaki dokaz posebno i ocjenom svih dokaza zajedno. Naime, riječima koje koristi  u svom obraćanju žalitelj ..u bliskoj budućnosti zbog toga možemo doći u situaciju da ćemo imali načelnika Bošnjaka što niko ne želi i to se mora spriječiti"  nedvosmisleno se izražava neprijateljski stav i netolerancija prema jednoj naciji s ciljem njihove diskreditacije i diskriminacije na političkoj sceni. Na ovaj način Miljan Jovičić. kandidat političke stranke Savez nezavisnih socijaldemokrata-SNSD-Milorad Dodik, na predizbornom skupu na kojem su prisustvovali simpatizeri navedene političke stranke i premijer Republike Srpske, potpredsjednik SNSD-a. koristi govor s namjerom izazivanja međuetničke mržnje i netrpeljivosti, kroz diskreditaciju i diskriminaciju etničke grupe. Bošnjaka, pred većim auditorijumom, obzirom da je izjavu prenijelo više medija, a sve s ciljem podsticanja mržnje i onemogućavanju ili ugrožavanje priznavanju, uživanje ili ostvarivanje osnovnih ljudskih prava i sloboda. Takodje ovakav javni istup kandidata političke stranke SNSD nesporno izaziva širenje neprijateljstva, te isti stvara rizik od eskaliranja nasilja i mržnje prema jednoj etničkoj grupi, i isti je dosta populistički.
Isto tako, jasno je da se u konkretnom slučaju ne radi o hipotetičkim izjavama i borbi protiv hipotetičke situacije jer se žalitelj u svom obraćanju fokusira na osnovni  razlog, a to  je  sprečavanje dobijanja bošnjačkog načelnika. Naime, predmetnom izjavom podnositelj žalbe nesporno kreira atmosferu etničke mržnje, te njome želi voditi predizbornu kampanju, te se u konkretnom slučaju cijene njeni efekti, odnosno šta je njome postignuto, a to je govor usmjeren protiv grupe zasnovan na zaštićenoj osnovi/etička pripadnost, a koji može izazvati mržnju i/ili diskriminaciju.
Takode ovo vijeće, ističe da je Centralna izborna komisija Bili prilikom donošenja pobijane odluke cijenila ukupnost izjave i efekat koji ista izaziva. Iz citiranih zakonskih odredbi koje se odnose na govor mržnje, jasno se navodi da nije dozvoljeno koristiti se govorom mržnje, a pobijanom odlukom Centralna izborna komisija Bili je nesporno utvrdila da se Miljan Jovičić, podnositelj žalbe, na predizbornom skupu ove stranke koristio govorom mržnje s namjerom izazivanja diskriminacije etničke grupe Bošnjaka, a sve s ciljem podsticanja mržnje i onemogućavanja priznavanja, uživanja ili ostvarivanja osnovnih ljudskih prava i sloboda. 0 tumačenju govora mržnje svjedoče mnogi međunarodni standardi.
Ovo vijeće ukazuje da postoje I mnogi međunarodni standardi koji govore o tumačenju govora mržnje. Stim u vezi ukazujemo da je Članom 20. stav 2. Međunarodnog pakta o građanskim i političkim pravima (International Covenant on Civil and Political Rights - ICCPR) propisano da Zakonom će se zabraniti svako zagovaranje nacionalne, rasne ili vjerske mržnje koje predstavlja podslicanje na diskriminacija, neprijateljstvo ili nasilje."
Takođe ističemo i Preporuku Komiteta ministara Savjeta Evrope iz 1997. godine (97) 20 „0 govoru mržnje” koja kaže da su govor mržnje: svi oblici izražavanja kojima se širi, podstiće, promoviše ili opravdava rasna mržnja, ksenofobija, antisemitizam Hi drugi oblici mržnje bazirani na netoleranciji, uključujući: netoleranciju izraženu agresivnim nacionalizmom i etnocentrizmom, diskriminacijom i neprijateljstvom prema manjinama, migrantima i ljudima koji su porijeklom imigranti.
Nadalje, u pilog pravilnosti  pobijane odluke kojom je utvrđena odgovrrnost žalitelja za navedeni  prekršaj govori i  činjenica da isti nije ni imao protivkandidata Bošnjaka za načelnika u ovoj izbornoj jednici što pak, čini "težom" predmetnu izjavu, te se podnositelj žalbe ne opravdava u smislu tome zašto se uopće bavio nepostojećom mogućnosti dobijanja načelnika Bošnjaka, iz kojih razloga je očigledno da se nije radilo o političkoj borbi jer nema bošnjačkog protukandidata. Naime, navedena izjava predstavlja jasno korištenje zapaljive nacionalističke retorike, koja ima za cilj poticanje na mržnju.
Prema tome, sve opisane radnje žalitelja jasno predstvaljaju govor mržnje koji je kao  takav opisan u citiranim odredbama, jer iste, po svom sadržaju van svake razumne sumnje potstiču na naprijateljstvo, diskriminaciju i nasilje.
Iz svih izloženih razloga, žalba žalitelja je neosnovana u dijelu kojim je utvrđena odgovornost za navedene povrede, pa ih je iz tog razloga valjalo odbiti žalbu.
Međutim, u odnosu  na  žalitelja, ovo vijeće ukazuje da su prilikom odmjeravanja visine kazne učinjene povrede koje se  odnose na nepotpuno i nepravilno utvrđeno činjenično  stanje, zbog čega se  pravilnost odluke u ovom djelu nije mogla ispitati, i zbog čega se  i  odluka morala poništiti, a ovo sve iz razloga što  je CIK BiH prilikom odmjeravanja visine kazne za istog propustio cijeniti  sve potrebne okolnosti.
Naime žalbom se  ukazuje da je CIK BiH pogrešno i nepotpuno utvrdio  činjenično stanje i pogrešno primjenio materijalno pravo prilikom odmjeravanja novčane kazne, jer je kao  otežavajuću okolnost  cijenila da je žalitelju u ovom izbornom ciklusu  već izrekla novčane kazne, a žalitelj ističe da je ovo njegova prva izrečena novčana kazna.
Iz izjašnjenja CIK-a na izjavljenu žalbu proizilazi da je prilikom izricanja kazne žalitelju cijenjena odluka broj: 05-1-07-51947/24 od 27.09.2024. godine, kojom je izrečena novčana  kazna kandidatu Ljubi  Ninkoviću, za povredu člana 7.3 stv (1) tačka 8  Izbornog zakona i koja je kao takva uzeta kao  otežavajuća okolnost žalitelju, uz obrazloženje da prethodno  izrečena kazna očigledno  nije imala odvraćajući karakter na žalitelja.
S obzirom na navedeno, odlučeno je kao u izreci, primjenom odredbe člana 81. stav 1. Zakona o upravnim sporovima Bosne i Hercegovine („Službeni glasnik BiH“, broj 19/02 do 74/10).     

